የግል ድርጅት ሠራተኞች ማህበራዊ ዋስትና አስተዳደር
የ2017 በጀት ዓመት ዕቅድ አፈጻጸም ማጠቃለያ ሪፖርት

የዐቅድ አባልነት ምዝገባ፡- የጡረታ ሽፋንን ለማሳደግ ከሚሠሩት ዋና ዋና ሥራዎች መካከል የግል ድርጅቶችንና ሠራተኞቻቸውን በመመዝገብ የዐቅድ አባልነት ካርድ መስጠት አንዱ ነው፡፡ 
በዚሁ መሰረት በ2017 በጀት ዓመት 24,371 ድርጅቶችንና 216,234 ሠራተኞችን ለመመዝገብ ታቅዶ 25,664 ድርጅቶችን እና 210,493 ሠራተኞችን መመዝገብ ተችሏል፡፡ አፈጻጸሙ በድርጅት ምዝገባ 105 በመቶ ሲሆን በሠራተኛ ምዝገባ 97 በመቶ ነው፡፡ በበጀት ዓመቱ ለ24,967 ድርጅቶችና ለ189,762 ሠራተኞች የዐቅድ አባልነት ካርድ ተሰጥቷል፡፡
የጡረታ ፈንዱን ማዳበር፡- የጡረታ መዋጮ አሟጦ መሰብሰብ አንዱ የአስተዳደሩ አብይ ተግባር ነዉ፡፡ በዚህ መሠረት በበጀት ዓመቱ ብር 40,000,000,000 የጡረታ መዋጮ ለመሰብሰብ ታቅዶ ብር 40,792,783,220 ተሰብስቧል፡፡ አፈፃፀሙም 102 በመቶ ነው፡፡ 
የድርጅቶች የጡረታ መዋጮ ኦዲት፡- ተመዝግበው የጡረታ ዐቅድ አባል የሆኑ ድርጅቶች በትክክልና ለሁሉም ሠራተኞቻቸው የጡረታ መዋጮ እየከፈሉ ስለመሆናቸው የኦዲት ሥራ የሚከናወንበት ሲሆን በበጀት ዓመቱ 14,134 ድርጅቶችን ኦዲት ለማድረግ ታቅዶ 12,512 ድርጅቶችን ኦዲት ማድረግ ተችሏል፡፡ አፈጻጸሙ ከዕቅድ ጋር ሲነፃፀር 89 በመቶ ነው፡፡ 
ኦዲት ከተደረጉ ድርጅቶች ብር 2,074,277,769 የተገኘ ሲሆን ከተገኘው ውስጥ 1,409,260,492 (68 መቶ) ተሰብስቧል፡፡
በሕግ አስገዳጅነት፡- አስተዳደሩ ስለአሠራሩና ስለማህበራዊ ዋስትና አፈፃፀም ግንዛቤ ከማስረፅ ሥራ በተጓዳኝ የሕግ አግባብን በመከተል የጡረታ መዋጮ ገቢ እየሰበሰበ ይገኛል፡፡ በዚህ መሠረት የሚጠበቅባቸውን የጡረታ መዋጮ ባልከፈሉ የግል ድርጅቶች ዉዝፍ የጡረታ መዋጮ ከባንክ ሂሳብ ተቀንሶ ለፈንዱ አካዉንት ገቢ እንዲሆን ብር 480,000,000 ተጠይቆ ብር 918,189,943.16 (191 በመቶ) ወደ ጡረታ ፈንዱ ገቢ ተደርጓል፡፡ አፈፃፀሙ ከዕቅድ በላይ የሆነበት ምክንያት በኦዲት ግኝት የተገኘ ዉዝፍ የጡረታ መዋጮ እንዲሰበሰብ ከዲስትሪክት ጽ/ቤቶች በተጨማሪ በመቅረቡ ነዉ፡፡  
ኢንቨስትመንት፡- የጡረታ ፈንዱን ኢንቨስትመንት ላይ በማዋልና ትርፍ በማግኘት አስተማማኝነቱንና ዘላቂነቱን ማረጋገጥ ሌላው የአስተዳደሩ ቁልፍ ተግባር ነው፡፡ ከዚህ አንፃር በበጀት ዓመቱ ብር 14,000,000,000 ትርፍ ለማግኘት ታቅዶ ብር 14,301,167,983 ትርፍ ተገኝቷል፡፡ አፈጻጸሙ 102 በመቶ ነው፡፡ 
ትርፉ የተገኘባቸው የኢንቨስትመንት መስኮችም፡ ከግምጃ ቤት ሰነድ ብር 2,660,692,494፤ የግምጃ ቤት ቦንድ ብር 10,561,790,579፤ የኢ/ል/ባንክ ቦንድ ብር 420,419,836፤ የጊዜ ገደብ ተቀማጭ ብር 610,504,996 እና የአበል ክፍያ ተቀማጭ ብር 47,760,078 ናቸዉ።
የጡረታ አበል ውሳኔና ክፍያ፡- በበጀት ዓመቱ 6,825(4,586 ወንድ እና 2,239 ሴት) ባለመብቶች የአበል ውሳኔ እና ክፍያ ትእዛዝ ተዘጋጅቶ ክፍያውን እንዲያገኙ ተደርጓል፡፡ 















[bookmark: _GoBack]
